
प्रदेश सरकार

प्रदेश नं. ५
सामाजिक विकास मन्त्रालय
बुटवल, नेपाल।
धार्मिक शिक्षालयलाई अनुदान वितरण सञ्चालन निर्देशिका, २०७६
माननीय मन्त्रीज्यूबाट स्वीकृत प्राप्त मितिः- 
प्रस्तावनाः प्रदेश नं. ५ भित्र विभिन्न धार्मिक तथा परम्परागत शिक्षाको विभिन्न तह सञ्चालन गरिरहेका धार्मिक शिक्षालयहरुलाई शैक्षिक व्यवस्थापन तथा गुणस्तर वृद्धिको लागि सहयोग कार्यक्रम व्यवस्थित गर्न वाञ्छनीय भएकोले,
सामाजिक विकास मन्त्रालय, प्रदेश नं 5 ले देहायको निर्देशिका बनाई जारी गरेको छ। 
1. संक्षिप्त नाम र प्रारम्भः (१) यो निर्देशिकाको नाम “धार्मिक शिक्षालयलाई अनुदान वितरण सञ्चालन निर्देशिका, २०७६” रहेको छ।
(2) यो निर्देशिका मन्त्रालयबाट स्वीकृत भएको मितिदेखि लागू हुनेछ।
(3) यो निर्देशिका छनौट भएका धार्मिक शिक्षालयहरुको हकमा मात्र लागु हुनेछ।
2. परिभाषाः विषय वा प्रसङ्गले अर्को अर्थ नलागेमा यस निर्देशिकामा,
(क) “प्रदेश” भन्नाले प्रदेश नं. 5 लाई सम्झनु पर्दछ।
(ख) “मन्त्रालय” भन्नाले सामाजिक विकास मन्त्रालय, प्रदेश नं. 5 लाई सम्झनु पर्दछ।
(ग) “निर्देशनालय” भन्नाले शिक्षा तथा सामाजिक विकास निर्देशनालयलाई सम्झनु पर्दछ।
(घ) "धार्मिक शिक्षालय" भन्नाले परम्परा देखि चलि आएका गुरुकुल, मदरसा तथा गुम्वाहरुलाई सम्झनु पर्दछ।
(ङ) “स्थानीय तह” भन्नाले यस प्रदेशभित्र पर्ने गाउँपालिका तथा नगरपालिकाहरुलाई सम्झनु पर्दछ।
(च) “पाठ्यपुस्तक” भन्नाले नेपाल सरकार पाठ्यक्रम विकास केन्द्रबाट प्रकाशन भएका पाठ्यपुस्तकहरुका अलावा शिक्षालयहरुले प्रयोग गरिरहेका धार्मिक पुस्तकहरुलाई समेत सम्झनु पर्दछ।
(छ) "निर्देशिका" भन्नाले "धार्मिक शिक्षालयलाई अनुदान वितरण निर्देशिका, २०७६” लाई सम्झनु पर्दछ ।
(ज) "सार्वजनिक परीक्षण" भन्नाले यस निर्देशिका बमोजिम कार्यक्रम सम्पन्न भएपछि जिम्मेवार समिति वा अधिकारीले समितिका पदाधिकारीहरु, स्थानीय तहका प्रतिनिधिहरु, शिक्षक, अभिभावक, विद्यार्थी तथा कार्यक्रमबाट प्रभावित जनसमुदाय वा सरोकारवालालाई कार्यक्रम सन्चलान भएको स्थानमा भेला गराइ कार्यक्रमको आम्दानी- खर्च, प्रतिफल, नतिजा, कार्यक्रमबाट निर्मित संरचना र खरिद भएका भौतिक वस्तुको सार्वजनीकरण गरी त्यस उपर उपस्थित व्यक्तिहरुको राय प्रतिक्रिया लिने कार्यलाई सम्झनु पर्दछ। 
(झ) “सामाजिक विकास डिभिजन कार्यालय” भन्नाले मन्त्रालय मातहत स्थापित डिभिजन कार्यालय सम्झनु पर्दछ। 
3. उद्देश्यः यस निर्देशिकाको उद्देश्य देहाय बमोजिम रहेका छन्।
(क) धार्मिक शिक्षा तथा धार्मिक उच्च शिक्षामा शैक्षिक, भौतिक एवम् व्यवस्थापकीय सुधार गर्नु,
(ख) धार्मिक शिक्षालय तथा उच्च शिक्षा हासिल गर्ने धार्मिक संस्थाहरुलाई आधुनिक शिक्षा प्रति प्रोत्साहित गरी धार्मिक विद्यालयहरुको मूलप्रवाहीकरण गर्नु ।
(ग) धार्मिक शिक्षालयलाई उपलब्ध गराइने अनुदानबाट सञ्चालित  कार्यक्रमलाई उदेश्यमूलक, पारदर्र्शी, जवाफदेही र नतिजामूलक बनाउने,
(घ) धार्मिक शिक्षालयलाई उपलब्ध गराईने अनुदानका कार्यक्रमहरुको बजेट निकासा, व्यवस्थापन र सन्चालन प्रक्रियालाई सरलीकृत गर्दै कार्यक्रम कार्यान्वयनलाई सहजीकरण गर्ने।
4. प्रस्ताव आव्ह्यवान सम्बन्धी व्यवस्थाः (१) धार्मिक शिक्षालय तथा उच्च शिक्षा हासिल गर्ने धार्मिक संस्थाहरुलाई शैक्षिक व्यवस्थापन तथा गुणस्तर वृद्धि कार्यक्रमको सहयोग प्रदान गर्नु भन्दा पहिले निर्देशनालयले यस्तो शिक्षा प्रदान गरिरहेका शिक्षालयहरुबाट प्रस्ताव पेश गर्नका लागि कम्तीमा १५ दिनको सार्वजनिक सूचना प्रकाशन गर्नु पर्नेछ।
(२) धार्मिक शिक्षालय तथा उच्च शिक्षा हासिल गर्ने धार्मिक संस्थाहरुले आफ्नो शिक्षालयको अवस्था झल्कने गरी सम्बन्धित डिभिजन कार्यालयमा प्रस्ताव पेश गर्नुपर्नेछ।
   (३) उपदफा (२) बमोजिमको प्रस्तावमा प्रस्तावित सहयोग रकमको आवश्यकता र कार्यान्वयनको औचित्यता प्रष्टसँग उल्लेख गरेको हुनुपर्नेछ। 
   (४) धार्मिक शिक्षालयहरुले विभिन्न क्षेत्रबाट कार्यक्रमबाट प्राप्त अनुदान रकमबाट सम्पन्न गरेका कार्यहरुको नियमित रुपमा सामाजिक परीक्षण तथा लेखापरीक्षण गराएको हुनुपर्नेछ।
   (५) शिक्षालयमा प्रचलित कानून बमोजिम शिक्षालय व्यवस्थापन समिति गठन भएको हुनुपर्दछ।
   (६) गत आर्थिक वर्षमा निर्देशनालयबाट पाएको अनुदानबाट शिक्षालयमा भएका परिवर्तनहरुको प्रतिवेदन समेत पेश गर्नुपर्नेछ।
   (७) अनुदान प्राप्त गर्नका लागि प्रस्ताव पेश गर्दा अनुसूचि – 2 बमोजिमको ढाँचामा पेश गर्नुपर्नेछ।
5. छनौटका आधारहरु तथा मादण्डहरुः धार्मिक शिक्षालय तथा उच्च शिक्षा हासिल गर्ने धार्मिक संस्थाहरुलाई दिईने सहयोग छनौटका आधारहरु देहाय बमोजिम हुनेछनः
(क) प्रत्येक जिल्लामा संभव भएसम्म कम्तीमा एउटा धार्मिक शिक्षा सञ्चालन गर्ने शिक्षालय पर्ने गरी दफा ५ को खण्ड (ग) बमोजिम सहयोग रकम उपलब्ध गराउने ।
(ख) माथिल्लो कक्षा सञ्चालन अनुमति भएका शिक्षालयहरुलाई प्राथमिकता दिइने छ ।
(ग) सबै प्रकारका धार्मिक शिक्षालयहरुलाई समन्यायिक किसिमले प्राथमिकता दिइने छ ।
(घ) मदरसाहरुको सन्दर्भमा एउटै पालिकामा एक भन्दा बढी मदरसाहरु भएमा १०० भन्दा बढी विद्यार्थी सङ्ख्या भएका शिक्षालयहरुलाई प्राथमिकता दिइने छ ।
(ङ) चालू शैक्षिक सत्रको शैक्षिक तथ्याङ्क अनिवार्य रुपमा अद्यावधिक भएको हुनुपर्नेछ ।
(च) छात्राहरुको मात्र कक्षा सन्चालन गरी रहेका विद्यालयहरुलाई प्राथमिकता दिइने छ ।
(च) धार्मिक शिक्षालयहरुलाई सहयोगका क्षेत्रहरु अनुसुची-१ अनुसार हुनेछ।
6. मूल्याङ्कन तथा छनौट समितिः (१) यस निर्देशिका बमोजिम धार्मिक शिक्षालयलाई प्रदान गरिने अनुदानको सहयोग रकम निर्धारण, शिक्षालयको मूल्याङ्कन  गरी विद्यालय छनौटका लागि देहाय बमोजिमको मूल्याङ्कन तथा छनौट समिति रहनेछ।
	(1) निर्देशक शिक्षा  तथा सामाजिक विकास  निर्देशनालय                      
	संयोजक

	(2) अधिकृत प्रतिनिधि, शैक्षिक योजना तथा अनुसन्धान महाशाखा  सामाजिक विकास मन्त्रालय                          सदस्य
	

	(3) लेखा अधिकृत, शिक्षा तथा सामाजिक विकास निर्देशनालय 
	सदस्य

	(4) प्रतिनिधि, प्रदेशस्तरीय मदरसा शिक्षा व्यवस्थापन समन्वय समिति
	सदस्य

	(5) शाखा प्रमुख, योजना तथा कार्यक्रम शाखा शिक्षा तथा सामाजिक  विकास निर्देशनालय                           सदस्य सचिव
	


(२) समितिले बैठकमा बढीमा ३ जना व्यक्तिहरुलाई आमन्त्रण गर्न सक्नेछ।
   
(3) बैठक सम्बन्धी कार्यविधि समिति आफैंले निर्धारण गरे बमोजिम हुनेछ।
  
(4) समितिको बैठक आवश्यकतानुसार बस्नेछ।
   (५) समितिका पदाधिकारीले प्रदेश सरकारले निर्धारण गरेको खर्च मापदण्डानुसार बैठक भत्ता पाउनेछन्।
7. मूल्याङ्कन तथा छनौट समितिको काम कर्तव्य र अधिकार: (१) मूल्याङ्कन तथा छनौट समितिको काम कर्तव्य र अधिकार देहायबमोजिम हुनेछन्।
(1) धार्मिक शिक्षालयहरुबाट सहयोगका लागि परेका आवेदन उपर मूल्याङ्कन गरी शिक्षालय छनौट तथा अनुदान रकम निर्धारण गर्ने ।
(2) कार्यक्रम सञ्चालनमा अनुगमन मूल्याङ्कन गर्ने वा गर्न लगाउने ।
(2) समितिले शिक्षालयको छनौट गर्दा सबै भौगोलिक क्षेत्रलाई समेट्नु पर्नेछ। 
(3) समितिले शिक्षालय छनौट गर्दा यस अघि प्रदेश सरकार र नेपाल सरकारबाट सहयोग नपाएको शिक्षालयलाई प्राथमिकता दिनु पर्नेछ।
 (4) यस निर्देशिकाको अधीनमा रही शिक्षालय छनौटका अन्य आधारहरु समितिले निर्धारण गर्नेछ। 
8. सर्तसम्बन्धी व्यवस्थाः (१) सहयोग रकम प्राप्त गर्ने शिक्षालयले प्रस्तावमा उल्लेखित क्षेत्रहरुमा मात्र सहयोग रकम खर्च गर्नु पर्नेछ।
(२) खर्च गर्दा प्रचलित कानूनको परिधिमा रही खर्च गर्नु पर्नेछ।
(३) कार्यक्रम कार्यान्वयन सन्दर्भमा हुने प्रगतिका आधारमा सहयोग रकम दुई किस्तामा निकासा गरिनेछ।
(४) शिक्षालयले आफ्नो तर्फबाट खर्च गर्ने कम्तीमा १० प्रतिशत रकमको स्पष्ट प्रमाण पेश गर्नुपर्नेछ। 
9. अनुगमनः कार्यक्रमको अनुगमन निर्देशनालय तथा डिभिजन कार्यालबाट हुनेछ। 
10.  जाँचपास र फरफारकः सहयोगबाट सञ्चालित कार्यक्रमको जाँचपास तथा फरफारकको कार्य निर्देशनालय वा डिभिजन कार्यालयले गर्नेछ। 
11.  सरकारी बाँकी सरह असूल उपर हुनेः यस कार्यक्रमबाट प्राप्त अनुदान हिनामिना भएमा वा तोकिएको गुणस्तर अनुरुप नभएमा कार्यक्रम कार्यन्वयनमा संलग्न शिक्षालयका जिम्मेवार पदाधिकारीबाट सरकारी बाँकी सरह असुल उपर गरी कार्यवाहिका लागि मन्त्रालयले अख्तियार प्राप्त निकायमा लेखि पठाउने छ र त्यस्तो विद्यालयलाई कालो सूचीमा समावेश गर्नुपर्नेछ। 
12.  सार्वजनिक परीक्षणः (१) यस निर्देशिका बमोजिम कार्यक्रम सम्पन्न भएपछि जिम्मेवार समिति वा अधिकारीले समितिका पदाधिकारीहरु, स्थानीय तहका प्रतिनिधिहरु, शिक्षक, अभिभावक, विद्यार्थी तथा कार्यक्रमबाट प्रभावित जनसमुदायलाई कार्यक्रम सन्चलान भएको स्थानमा भेला गराइ कार्यक्रमको आम्दानी- खर्च, कार्यक्रमबाट निर्मित संरचना र खरिद भएका भौतिक वस्तुको सार्वजनीकरण गर्नु पर्नेछ।
(२) सार्वजनिक परीक्षणको प्रतिवेदन प्राप्त भएपछि मात्र अन्तिम किस्ता रकम भुक्तानी गर्न सकिनेछ।
13.  लागत अनुमानः कार्यक्रमको लागत अनुमान प्रचलित कानून अनुसार मान्यता प्राप्त प्राविधिकबाट तयार भएको हुनु पर्नेछ।
14.  भवन संहिता तथा भवन निर्माण मापदण्ड पालनाः यस कार्यक्रमबाट भौतिक संरचना निर्माण गर्दा राष्ट्रिय भवन संहिता तथा भवन निर्माण सम्बन्धी तथा भवन निर्माण सम्बन्धी आदारभूत मापदण्ड पालना गर्नु पर्नेछ।
15. सत्यापनः निर्देशनालयले डिभिजन कार्यालय मार्फत् यस सम्बन्धी प्राप्त प्रस्तावको सत्यापन गर्नेछ।
16. प्रचलित कानून बमोजिम हुनेः यस निर्देशिकामा उल्लेखित भएको विषयको हकमा यसै बमोजिम र अन्य कुराको हकमा प्रचलित कानून बमोजिम हुनेछ।
17.  संशोधनः मन्त्रालयले आवश्यकतानुसार यो निर्देशिका संशोधन गर्न सक्नेछ।
अनुसूची - १
सहयोगका क्षेत्रहरू
	क्षेत्र
	रकम

	1. कक्षाकोठा मर्मत तथा बसाई व्यवस्थापन गर्न प्रति कोठा बढीमा
	रु ५० हजार सम्म

	2. पठनपाठनमा प्रविधिका लागि बढीमा
	रु ५० हजार सम्म

	3. कक्षाकोठा निर्माणका लागि बढीमा
	रु १० लाख सम्म

	4. उच्च शिक्षा सञ्चालन गर्ने धार्मिक संस्थाहरुलाई पुस्तकालय, फर्निचर र मर्मत संभारका लागि
	बढीमा रु ५ लाख सम्म

	5. शौचालय
	बढीमा रु ५ लाख सम्म 

	6. कम्पाउन्ड वाल
	बढीमा रु ५ लाख सम्म 

	7. छात्रावास व्यवस्थापनका लागि
	बढीमा ३ लाख सम्म ।


अनुसूची – 2
प्रस्तावको ढाँचा
1. विद्यालयको संक्षिप्त चिनारी
2. धार्मिक विद्यालयको भौतिक अवस्था 
 (क) क्षेत्रफल भवन कक्षाकोठा र फर्निचर समेत (जग्गाको हकमा विद्यालयको नाममा रहेको जग्गाधनि प्रमाणपत्र पेश गर्नुपर्नेछ। 

 (ख) खेल मैदान  

(ग) कम्पाउण्ड वाल
(घ) खानेपानीको अवस्था 

(ङ) शौचालयको अवस्था छात्रा छात्र
 (च) पुस्तकालयको अवस्था
 (छ) अन्य
3. विद्यालय व्यवस्थापन समिति, शिक्षक अभिभावक संघ तथा विद्यालयमा गठन गरिएका अन्य समितिहरु सम्वन्धी विवरण
4. विद्यार्थी संख्या M कक्षागत (छात्रा छात्र सहित) सम्बन्धित स्थानीय तहको शिक्षा शाखावाट प्रमाणित हुनुपर्नेछ।
	कक्षा
	छात्रा 
	छात्र 
	जम्मा

	१
	
	
	

	२
	
	
	

	३
	
	
	

	४
	
	
	

	५
	
	
	

	६
	
	
	

	७
	
	
	

	८
	
	
	

	९
	
	
	

	१०
	
	
	

	११
	
	
	

	१२
	
	
	

	जम्मा
	
	
	


5. शिक्षक विवरण M तहगत स्वीकृत दरवन्दी, राहत अनुदान, निजी श्रोतका सवै शिक्षकको विवरण शैक्षिक योग्यता सहित 
6. कक्षा सञ्चालन गर्ने अनुमति पत्रको प्रतिलिपि अनिवार्य पेश गर्नुपर्नेछ। 
7. सञ्चालित कक्षा 
8. शिक्षक तथा कर्मचारी विवरण योग्यता र अनुभव सहित 
9. गत आ. व. मा धार्मिक विद्यालयमा प्राप्त अनुदान
(1)  शिक्षा विकास निर्देशनालयवाट प्राप्त अनुदान रु 
(2)    स्थानीय तह वाट प्राप्त अनुदान रु 
(3)    अन्य संघ संस्थावाट प्राप्त अनुदान रु 
10. प्राप्त अनुदान वाट सम्पन्न गरिएका कामहरुको विवरण 
(1)  .......................................................................     .......................................................................................  ..............................................................................

(2) .......................................................................     .......................................................................................  ..............................................................................

(3) .......................................................................     .......................................................................................  ..............................................................................

(4) .......................................................................     .......................................................................................  ..............................................................................

(5) .......................................................................     .......................................................................................  ..............................................................................

11. प्रस्तावनाको उद्देश्य
12.  कार्य योजना प्रतिफल सुचक सहित 
13. अनुमानित लागत         

14. अपेक्षित नतिजा              

15. निष्कर्ष 
संलग्न गर्नुपर्ने कागजातः
1. व्यवस्थापन समिति गठन भएको आधिकारिक निर्णयको प्रतिलिपि
2. गत आ. व. को लेखापरीक्षण प्रतिवेदन
3. गत आ. व. को सामाजिक परीक्षण प्रतिवेदन
4. विद्यालय अनुमति / कक्षा थपको प्रतिलिपि
5. चालु शैक्षिक सत्रको सम्बन्धित स्थानीय तहबाट प्रमाणित भएको विद्यार्थी संख्या (IEMIS अनुसार)

